
Na osnovu člana 7. i  8. Zakona o ministarskim, vladinim i drugim imenovanjima Federacije Bosne i Hercegovine
("Službene novine Federacije BiH", br. 12/03,  34/03  i  65/13),  člana 25.  Zakona o ustanovama ("Službeni list
RBiH",  br.  6/92,  8/93 i  13/94)  i  tačke  I  i  VI Odluke o standardima i  kriterijima za imenovanje  na  poziciju
predsjednika i članova upravnih i nadzornih odbora javnih ustanova iz nadležnosti Ministarstva  kulture i sporta
Kantona Sarajevo („Službene novine Kantona Sarajevo“, broj 18/15)  Ministar  kulture i sporta Kantona Sarajevo
objavljuje  

 J A V N I  O G L A S
za nominiranje/ imenovanje na upražnjenu poziciju predsjednika i članova upravnog  odbora  javnih  ustanova

iz nadležnosti Ministarstva  kulture i sporta čija konačna imenovanja vrši Vlada Kantona Sarajevo

1. - Nominiranje/imenovanje na upražnjenu poziciju upravnog odbora vrši se u slijedećim Javnim   ustano-
vama: 

1. ”Biblioteka Sarajeva”
2. ”Centar za kulturu Kantona Sarajevo”
3. ”Historijski arhiv Sarajevo”  
4. ”Narodno pozorište Sarajevo”
5. ”MES - Međunarodni teatarski festival - Scena MESS”

  
U gore navedenim javnim ustanovama bira se: 1(jedan) predsjednik i 4 (četiri) člana od kojih se jedan član imenu-
je iz reda stručnih radnika zasposlenih u  javnoj ustanovi.

2 - Način  izbora predsjednika i članova  upravnog odbora, mandat i nadoknada za rad
Predsjednika i članove upravnog  odbora javnih ustanova imenuje Vlada Kantona Sarajevo na osnovu prijedloga
Ministra kulture i sporta Kantona Sarajevo i Komisije za izbor. 
Mandat predsjednika i članova upravnog odbora traje četiri godine i mogu biti ponovo imenovani. 
U članu  1.  Odluke o izmjeni  i  dopuni  Odluke o  utvrđivanju  visine  mjesečne  naknade članovima upravnih  i
nadzornih odbora javnih ustanova iz oblasti kulture i sporta utvrđena je visina nadoknade za rad u upravnom i
nadzornom odboru. ("Službene novine Kantona Sarajevo", broj: 11/01 i 37/05).

3  - Opšti uslovi:
        Za predsjednika i člana upravnog odbora mogu biti nominirani /imenovani kandidati koji ispunjavaju slijedeće

opšte uslove:
-      da su državljani Bosne i Hercegovine (dokaz: uvjerenje o državljanstvu),
-      da su stariji od 18 godina, 
- da nisu otpušteni iz državne službe kao rezultat disciplinske mjere na bilo kojem nivou u Bosni i  Hercegovini

(bilo na nivou države ili entiteta) u periodu od tri godine od dana objavljivanja upražnjene pozicije  (dokaz:
potpisana i ovjerena Izjava),  

- da se na kandidate ne odnosi član IX 1. Ustava Bosne i Herecegovine - da nisu pod optužnicom Međunarod-
nog suda za ratne zločine u bivšoj Jugoslaviji (dokaz: potpisana i ovjerena Izjava)  

- da nisu osuđivani za krivično djelo i za privredni prestup nespojiv sa dužnošću u upravnom odboru javne usta-
nove i da se protiv njih ne vodi krivični postupak (u skladu  sa  odredbama Zakona o zaštiti ličnih podataka Ministar-
stvo će naknadno službenim putem zatražiti odgovarajuća uvjerenja samo za kandidate koji budu predloženi za imenova -
nje),

- da nisu izabrani zvaničnici, nosioci izvršnih funkcija ili savjetnici u smislu Zakona o sukobu interesa u organi-
ma vlasti u Federaciji Bosne i Hercegovine ("Službene novine FBiH", broj 70/08) (dokaz: potpisana i ovjerena Izja-
va),  

- da nisu na funkciji u političkoj stranci (dokaz: potpisana i ovjerena Izjava).  
        Napomena:  Obrazac Izjave za  tačku 3. alineja 3,4,6 i 7  može se  podići u šalter sali Kantona Sarajevo.  

  4  -  Posebni uslovi :  
Kandidati koji se nominiraju /imenuju za poziciju predsjednika ili člana upravnog odbora  pored opštih treba
da ispunjavaju i slijedeće posebne uslove :
- visoka stručna sprema i najmanje pet (5) godina radnog staža  (dokaz: diploma i potvrda o radnom stažu u struci),
- viša školska sprema  i najmanje  pet (5) godina radnog staža  (dokaz: diploma i potvrda o radnom stažu u struci), 
- srednja stručna sprema i najmanje pet (5) godina radnog staža (dokaz: diploma i potvrda o radnom stažu u struci),

       - da nemaju privatni finansijski interes u javnoj ustanovi u čiji se upravni odbor imenuju (dokaz: potpisana i       
ovjerena Izjava),

- da nisu direktori javnih  ustanova (dokaz: potpisana i ovjerena Izjava),
- da nisu članovi više od  jednog  upravnog  ili nadzornog odbora (dokaz: potpisana i ovjerena Izjava).   

Napomena: Obrazac Izjave za  tačku 4. alineja 4, 5 i 6  može se  podići u šalter sali Kantona Sarajevo.  

5  - Opis pozicije predsjednika i člana upravnog odbora, odnosno upravnog odbora:
- donosi Pravila ustanove
- imenuje i razrješava direktora
- utvrđuje planove rada i razvoja
- utvrđuje godišnji program rada
- donosi finansijski plan i usvaja godišnji obračun
- donosi opći akt o unutrašnjoj organizaciji i sistematizaciji poslova i druge opće akte u skladu sa zakonom i 

pravilima ustanove
- odlučuje o svim pitanjima obavljanja djelatnosti radi kojih je ustanova osnovana, ako zakonom nije određeno 

da o određenim pitanjima  odlučuje drugi organ ustanove
- usmjerava, kontroliše i ocjenjuje rad direktora
- rješava sva pitanja odnosa sa osnivačem
- odlučuje o korištenju sredstava preko iznosa utvrđenog Pravilima javne ustanove
- odgovara osnivaču za rezultate rada javne ustanove
- odlučuje o prigovoru radnika na rješenje kojim je drugi organ određen Pravilima ustanove odlučio o pravu, 

obavezi i odgovornosti uposlenika iz radnog odnosa
- podnosi osnivaču jedanput godišnje izvještaj o poslovanju javne ustanove
-      vrši i druge poslove u skladu sa zakonom i pravilima javne ustanove

6  - Kandidovanje
Svi kandidati koji budu stavljeni na listu sa užim izborom biće pozvani na intervju pred Komisijom za izbor.
Prije intervjua kandidati su dužni dati podatke o ranijim neposrednim rukovodiocima od kojih se mogu dobiti
preporuke i informacije o kandidatima i popuniti obrazac u kojem će iznijeti  bilo koje pitanje ili mogućnost koja
bi mogla dovesti do sukoba interesa u slučaju da dođe do njihovog imenovanja.
Sve informacije u toku postupka kandidovanja su transparentne, osim ako informacije o podnosiocima prijava nisu
povjerljive  u  smislu  Zakona  o  zaštiti  ličnih  podataka  ("Službeni  glasnik  BiH",  broj:  49/06,  76/11  i  89/11).
Kandidate koje nakon intervjua predloži  Komisija  za izbor,  smatrat  će se da  su najuspješniji  prošli  otvorenu
konkurenciju. Vlada Kantona Sarajevo osigurat će da se izvrši i javno objavi konačno imenovanje.
Zainteresirana  stranka  može  podnijeti  prigovor  na  konačno  imenovanje,  ako  postoje  dokazi  da  u  procesu
imenovanja nisu ispoštovani principi ili postupci utvrđeni Zakonom. Prigovor se podnosi  kantonalnom  ministru,
a kopija dostavlja Ombudsmenu za ljudska prava Bosne i Hercegovine.
Oglas će biti objavljen u dnevnom listu: „Dnevni avaz“, "Službenim novinama FBiH" i Web:http://mks.ks.gov.ba.
Oglas ostaje otvoren  petnaest (15) dana od dana posljednjeg javnog objavljivanja.

7  -  Sadžaj prijave kandidata
Prijavljivanje se vrši isključivo putem obrasca Prijave za upravni odbor koji se može preuzeti u šalter sali
Kantona  Sarajevo,  ul. Reisa Dž. Čauševića br. 1. 
Kandidat treba priložiti:
1. Prijavu
2. Biografiju 
3. Uvjerenje o državljanstvu 
4. Potpisanu i ovjerenu Izjavu  
5. Diplomu o završenoj školskoj spremi 
6. Potvrdu o radnom stažu u struci 
Sve dokumente potrebno je priložiti u originalu ili ovjerenoj kopiji. Dokumentacija se ne vraća.

8 - Adresa
        Prijavu sa traženim dokumentima dostaviti lično na protokol Kantona Sarajevo ili poštom preporučeno sa nazna-

kom na koverti: "Prijava na Javni oglas za nominiranje/ imenovanje na upražnjenu poziciju upravnog  odbora jav-
nih  ustanova iz nadležnosti  Ministarstva  kulture i sporta čija konačna imenovanja vrši Vlada Kantona Sarajevo -
NE  OTVARATI" na dole navedenu adresu :
Kanton Sarajevo,
Ministarstvo kulture i sporta
ul. Reisa Džemaludina Čauševića broj 1.

  Na poleđini koverte kandidat treba napisati  ime i prezime i adresu stanovanja.
  Nepotpune i neblagovremene prijave neće biti razmatrane.              

                                                                                                                                     
                                                                                                                                           M I N I S T A R
                                                                                                                                            
                                                                                                                                            Mirvad  Kurić                

